
 
 
 
 
 
 
 
 
 
 
 
 
 
 
 
 
tout acò que regardo nosto
coulturo. Reveire paezage,
piases, cantoun que avìou pa
pus vist, moure que navizavou
pa pus, ouvir lou bel ousitan de
valades luenhes da les
nostes... 
Apres es decò està l’oucazioun
per counouise de persounes
noves, toutes empenhà per lou
ben dal lour paìs. Carlo Baret a
Poumaré, Dino Oggero a San
Damian, “Franchino” a Seles
en val Mairo, Michele Blangero
a Limoun, Fabio Damiano a
 
 

 

BASTIAN NEVACHO
EN VIR PER LES

VALADES
ESCRICH DA DIEGO ANGHILANTE

 

Dedin ’n article on-line de l’ann
pasà avìou prezentà la mio
tragedio “Bastian Nevacho” e
lou Teatre de la Fiour que ne
alestìo na selesioun. Eiro que
decò la sazoun outounalo dal
noste teatre s’es sarà se pol
far na valutasioun d’aquesto
esperienso.
Sal pian persounal m’à coulpì
d’aver refach en vir escazi
coumplet atravers les valades,
aquel que mai de 20 ann pasà
avìou fach ensemo a Fredou
Valo per virar lou film-
doucumentari “Valades
Ousitanes” (sourtì ent al 1997).
Apres tout aqueste temp ai
revist valades, paìs, coumunità
que avìou counuisù d’enlouro,
persounes (coumo Doun
Fiandra a Limoun, Raimound
Genre en val Germanasco,
Fabrizio Simondi a Pradlievi,
Francou Baudino ou Ernest
Cesano en val Mairo...) que
mai d’en bot an coulabourà
aboù mi e que soun encà aquì,
que mai d’en bot an
coulabourà aboù mi e que
soun encà aquì, sensibil per 

 
 
 
 
 
 
 
 
 
 
 
 
 
 
 
 
Mountrous, Andrea Fantino a
Roucavioun, Jane Atkinson a
Beubi, per ne nouminar
mac carcuno... Sien restà
talament pa gaire a tene en pé
la sousietà de nostes
valades, que es bel se
counoùise entre nouzaouti.
Espasi Ousitan de Drounier
nous à ajuhà coumo miei se
sarìo pa pourgù; Teresa,
Donatella e Giorgia an
demoustrà na proufesiounalità
e na pountualità que poularìo
ese d’ezempi per tuchi aquì 

empiegà que al countrari
eschaoùdoun mac la careio.
Efetivament  Espasi à
prougramà na “tournée”
coumpleto e capilar: entre i
mes de mai e dezembre 2019
aven touchà, da sud a nord,
les valades Vermenanho
(Limoun), Esturo (Aizoun),
Grano (Sen Pìe de
Mountrous), Mairo (Seles e
San Damian), Varacho
(Fraise), Po (Crisol), Pélis
(Beubi) e Germanasco
(Poumaré). Màncoun mac la
val Ges e la val Cluzoun (din
les aoutes mai “periferiques”
noste ousitan trubularìo a ese
coumpres).
Entre les noou raprezentasioun
i à ’stà naturalment ben
de devari   . Dran de tout per
lou pùblic, que à touchà les
100 prezenses a Aizoun (la
“primo”), ma decò les 80 a
Seles ou les 70 a Sen Pìe.
Apres i à decò ’stà les 25 a
Beubi e les 13 a Crisol (na
tragedio din na tragedio). Din
de paìs lou pùblic partesipavo,
rihìo, tramoulavo ensemo a
nous, din d’aouti paìs lou
silensi toutal... Aven resità din
de “location” encharmantes
(la pu’ belo ses’aoute lou teatre
de Limoun) e d’aoutes que
éroun na soco e ’n chousier.
Aven troubà de bot
n’acoulienso propi piazento (la
sino “cazalingo” a Poumaré,
les galuparies a l’oste de 
Fraise...) en tan   que d’aouti
bot, bele que la serado fous
enterament pagà da Espasi,
soun nhanco ’stà boun a nous
ofre en boucoun de sino (ahi,
Limoun...). En found lou noste
es decò ’stà en viage
gastrounòmic atravers les
valades (ah, que de minjades
a l’oste “Lou Pountet” de
Aizoun, couro fazìoun les 
 
 

proves). 
I à ’stà de serades ente tout à
filà sueli (a Beubi e a San
Damian i atour an razentà la
perfesioun), ma d’aouti bot
soun capità i ensident pu’
enverousìmil: a Fraise ai
dementià din ma vituro la testo
embalsamà dal chamous, e
couro Bastian Nevacho devìo
la tirar foro dal zainou me siou
fach al vol dui pian d’eschales
per anar la quere  ; a Poumaré
Claudio es aribà senso i
bagage  de Bastian Nevacho,
e chà ’gù se far empremiar na
chamizo isì e ’n chapel alai;
sempre a Poumaré Manuela à
agù n’emprouvizo amnezìo e
aribavo pus a tacar sa
chansouneto... Ma lou pieis  
es aribà ’boù la deriero serado,
a Crisol, ente pa ren marchavo
pus, da l’iluminasioun a la
mùzico. Na masco de la val Po
avìo desidà que aquel sero
tout anes per travers. Apres i à
encà d’aouti pichot moument,
ma que ìstoun din la memorio,
coumo aquel sero que Claudio
e mi, tournant da lou
“sopralluogo” (soubrelueio?) a
Beubi, nuech estench, se sien
troubà al mes de la vio de
vaches, e ’n pastouret pichot,
ma pichot (6, 7 ann?), que
aboù en bastoun serchavo de
les touchar... Semiavo na
situasioun d’aouti temp. 
Ent aquesti 40 ann es està la
mùzico, chantà ma soubretout
balà, a veicoular nosto coulturo
d’oc. Ma din la mùzico la lengo
es secoundario, e belovans
la tendenso di derier ann es de
semoune   la mùzico da bal din
en countest ente tuchi ou
’scazi pàrloun mac pus italian.
De l’aoute cant la lengo
escricho descourajo lou
mounde que counoùis pa les
regoules de la grafìo. Lou
 
 

teatre (coumo decò i film) fai
ensito   virar la lengo vivo e
parlà, e me semeo dounc en
biais forovio   de soustene
nosto lengo, de la reviscoular  .
Ma fin eiro la souleto
esperienso “stabilo” de teatre
es està aquelo de
Coumboscuro, na realtà
coumo saben ben sarà e
entourtouvinhà. Es pr’acò que
noste Teatre de la Fiour,
aboù atour de almenc
tres valades, es ’n esperiment
empourtant. La valour leterario
de l’obro “Bastian Nevacho”
saré beleou    desidà dal pùblic
e dai lezaire, ma ’boù nosto
tournée aven tetun espantià
lou mesage que l’ousitan es
encà ben viou, que i à en
perfount   de mounde que lou
coumpren encaro e que
l’apresio, e soubre tout que
aboù nosto belo lengo se pol
parlar pa mac di temp d’en
viage, de la vito dal pasà, ma
de argoument profound e lihà a
la sensibilità de l’ome
moudern. 
L’esperanso pu’ grando sarìo
que d’aouti atour, bele se i
devìzoun pa propi ben la lengo
d’oc, venguésoun nous
rejounhe per pa lisar cheire
aquesto escoumeso.
 
 
 
 
 
 
   differenze
   incantevoli
   mentre
   prendere
   vestiti
   peggio
   purtroppo
   proporre
   invece
     modo eccezionale
     ravvivare
     almeno
     forse
     gran quantità

